
Бул макалада өлкөбүздүн көз карандысыздыкка ээ 

болгондон тартып азыркы күнгө чейин мамлекеттибизде 

адамдын жана жарандын укуктары жана эркиндиктери 

баш мыйзамыбыз конституцияга ылайык корголуусу, ке-

пилдикке алынуусу, аракеттеги 2010-жылдын 27-июнунда 

кабыл алынган конституциябызда социалдык-экономика-

лык укуктар жана эркиндиктер адамдын жана жарандын 

негизги укуктарынын жана эркиндиктеринин өзгөчө бөлү-

гүн түзүүсү, укуктар жана эркиндиктер инсандын мате-

риалдык, физикалык, руханий жана башка социалдык маа-

нилүү муктаждыктарын камсыз кылууга багытталып, 

адамзатын жашоосунда менчик, билим алуу, эмгек, эс алуу 

сыяктуу тармактарын түзүүсү, жеке менчик укугун баш 

мыйзамыбыз конституциянын 12-беренесинде “Менчик-

тин кол тийгистиги каралып, эч ким өзүм билемдик менен 

мүлкүнөн ажыратылышы мүмкүн эместигинин бекити-

лүүсү, жеке ишкердик укугу конституциябыздын 18 жана 

42-беренелеринде көрсөтүлгөн тартипте жөнгө салынат, 

анда ар ким конституцияда жана мыйзамдарда тыюу са-

лынбаган ишмердикти жүргүзүүсү, ар кимдин өз ишмерди-

гинин натыйжаларына ээ болуусу, колдонуусу жана тес-

көөсү жөнүндө каралган. 

Негизги сөздөр: мамлекет, мыйзам, адам, жаран, 

эркиндик, Конституция, экономикалык укуктар, социалдык 

укуктар, жеке менчик. 

В статье рассматриваются защита и гарантия прав 

и свобод человека и гражданина в соответствии с основ-

ным законом Конституцией с момента приобретения на-

шим государством независимости и по сегодняшний день, в 

соответствии с действующей Конституцией от 27 июня 

2010 года социально-экономические права и свободы как 

особенная часть основных прав и свобод человека и граж-

данина, обеспечение материальных, физических, духовных 

и других социальных потребностей через реализации прав и 

свобод и образование таких отраслей как собственность, 

образование, труд, отдых, закрепление частной собствен-

ности в 12 статье Конституции «Собственность непри-

косновенна. Никто не может быть произвольно лишен 

своего имущества» и закрепление и регулирование предпри-

нимательского права в статьях 18 и 42 Конституции, дея-

тельность предпринимателей кроме запрещенных Консти-

туцией и законами, право каждого на владение, пользова-

ние и распоряжение своим имуществом, результатами 

своей деятельности 

Ключевые слова: государство, закон, человек, граж-

данин, свобода, Конституция, экономические права, со-

циальные права, частная собственность. 

The article deals with the protection and guarantee of hu-

man and civil rights and freedoms in accordance with the fun-

damental law of the Constitution from the moment our state 

acquired independence to the present day, in accordance with 

the current Constitution of June 27, 2010, socio-economic rights 

and freedoms as a special part of the fundamental human and 

civil rights and freedoms, ensuring material, physical, spiritual 

and other social needs through the realization of rights and 

freedoms and the formation of such industries as property, edu-

cation, labor, recreation, securing private property in Article 12 

of the Constitution “Property is inviolable. No one can be arbit-

rarily deprived of his property "and the consolidation and 

regulation of entrepreneurial law in Articles 18 and 42 of the 

Constitution, the activities of entrepreneurs except those prohi-

bited by the Constitution and laws, the right of everyone to own, 

use and dispose of his property, the results of his activities 

Key words: state, law, person, citizen, freedom, Constitu-

tion, economic rights, social rights, private property. 

Өлкөбүздүн көз карандысыздыкка ээ болгонунан 

тартып азыркы күнгө чейин мамлекетибизде адамдын 

жана жарандын укуктары жана эркиндиктери баш 

мыйзамыбыз конституцияга ылайык, корголуп кепил-

дикке алынып келүүдө. 

Укуктук мамлекет болгондугубуздан адамдын 
укугу, анын эркиндиги эң негизги баалуулук болуп 
эсептелип, анын саясий, экономикалык, социалдык 
жана маданий укуктары камсыз кылынат. 

Аракеттеги 2010-жылдын 27-июнунда кабыл 
алынган конституциябызда (2016-жылдын 28-декаб-
рындагы N218 мыйзамынын редакциясына ылайык) 
социалдык-экономикалык укуктар жана эркиндиктер 
адамдын жана жарандын негизги укуктарынын жана 
эркиндиктеринин өзгөчө бөлүгүн түзөт.  

Бул укуктар жана эркиндиктер инсандын мате-
риалдык, физикалык, руханий жана башка социалдык 
маанилүү муктаждыктарын камсыз кылууга багытта-
лып, адамзатын жашоосунда менчик, билим алуу, эм-
гек, эс алуу сыяктуу тармактарын түзөт. 

Бул боюнча окумуштуулар А.Арабаев, Р.Арабаев 
“Адамдын жана жарандын социалдык-экономикалык 
укуктары менен эркиндиктери. Алар башка укуктар-
дын жана эркиндиктердин социалдык-экономикалык 
негиздерин түзүшөт. Бир жагынан, жарандарга өзү-
нүн жеке турмушунун материалдык пайдубалын түп-
төп, бакубат жашоого шарт түзүшсө, экинчи жагынан, 
мамлекетти социалдык адилеттикти, тендикти, элдин 
экономикалык бакубатчылыгы менен жыргалчылы-
гын жана руханий өнүгүшүн камсыз кылууга милдет-
тендиришет” [1] - деп белгилешкен. 

Экономикалык эркиндик укугун баш мыйзамы-
быз Конституциясынын 42-беренесинин 2-бөлүмүндө 
көрсөтүлгөн тартипте жөнгө салынат, анда мындай 
деп берилген, “Ар кимдин экономикалык эркиндикке 
ээ экендигин, өз жөндөмдүүлүгү менен мүлкүн мый-
замда тыюу салынбаган ар кандай экономикалык иш-
мердүүлүк үчүн эркин колдонууга укуктуу” [1] - деп 
бекитилген. 

Көз карандысыз Республика болгонубуздагы би-
ринчи 1993-жылдагы конституциябызда жана аракет-
теги 2010-жылдагы конституциябызда жарандардын 
жеке мүлктөрүнүн таанылуусун жана аны коргоонун 
кепилдиги кенейтилген.  

Жеке менчик укугун баш мыйзамыбыз конститу-
циянын 12-беренесинде “Менчиктин кол тийгистиги 
каралып, эч ким өзүм билемдик менен мүлкүнөн ажы-
ратылышы мүмкүн эмес” [1] - деп бекитилген. 

Менчиктин кол тийгистиги боюнча, мамлекети-
биздин белгилүү юрист-окумуштуусу Ч.И. Арабаев 
“Менчикке кол тийгистиктин, жеке ишке кимдир – 
бирөөнүн өз алдынча кийлигишүүсүнө жол берилгис-
тиктин, жарандык укуктарды тоскоолдуксуз жүзөгө 
ашыруунун, менчиктин бардык формаларын коргоо-
нун теңдештигинин жана бузулган укуктарды кайра-

дан калыбына келтирүүнүн конституциялык деңгээл-
де, ошондой эле тармактык мыйзамдардын деңгээ-
линде бекемделген принциптери жарандардын жеке 
менчиги үчүн өзгөчө мааниге ээ” [2] - деп белгилеген. 

Ал эми менчикке ээлик кылуу аны пайдалануу жа-
на тескөө боюнча, Ю.К. Толстой мындай деген “Мен-
чик ээси өзүнө таандык болгон мүлкүнө каалагандай 
ээлик кылуусу, пайдалануусу, тескөөсү анын чарбалык 
үстөмдүгүнүн чөйрөсүнө бардык үчүнчү жактардын 
кийлигишүүсүнүн четтетүү боюнча мамилелери жөнгө 
салган укуктук ченемдердин тутуму” [4].  

Өлкөбүздүн мыйзамдарында таанылган менчик-
тин негизги үч түрлөрүнүн бири, менчиктин ар кай-
сыл түрлөрүн жана алардын тең укуктуу корголушун 
кепилдейт. 

Жеке ишкердик укугу конституциябыздын 18 
жана 42-беренелеринде көрсөтүлгөн тартипте жөнгө 
салынат, анда “Ар ким конституцияда жана мыйзам-
дарда тыюу салынбаган ишмердикти жүргүзүүсү, ар 
кимдин өз ишмердигинин натыйжаларына ээ болуусу, 
колдонуусу жана тескөөсү” жөнүндө каралган.  

Бул боюнча Л.А. Арипбаев “Мыйзамда белги-
ленген тартипте жеке ишкердик каттоодон өткөн, 
юридикалык жактардын же жеке адамдын пайда 
табуусуна багытталган өз алдынча, өз тобокелчилиги 
менен жүзөгө ашырылган ишкердик” [3] - деп белги-
леген. Ошондой болсо да, жарандык жеке ишкердик-
ти мамлекеттик каттоодон өтүүсүз эле жүзөгө ашы-
руусуна республикабыздын мыйзамдарында жол бе-
рилген. 

Мамлекетибизде жеке ишкердиктин субьектиле-
ри Республикабыздын аракет жөндөмдүүлүгү чектел-
ген жарандары, чет өлкөлүк жарандар, жарандыгы 
жок адамдар жана юридикалык жактар боло алышат.  

